
ГАЗРЫН ТӨЛӨВ БАЙДАЛ, ЧАНАРЫН УЛСЫН ХЯНАН БАТАЛГАА 
ХИЙХ ЖУРАМ
Нэг. Нийтлэг үндэслэл
1.1. Энэхүү журмаар Газрын тухай хуулийн 58 дугаар зүйлд заасан газрыг үр ашигтай, зохистой ашиглах, хамгаалах үйл ажиллагаанд төрийн хяналтыг тасралтгүй хэрэгжүүлэх зорилгоор газрын нэгдмэл сангийн бүх ангиллын газарт газрын төлөв байдал, чанарын хянан баталгаа (цаашид "Газрын хянан баталгаа" гэх) хийх үйл ажиллагаатай холбогдсон харилцааг зохицуулна. 
1.2. Газрын хянан баталгааг хийж гүйцэтгэхдээ зайнаас тандан судлалын технологи болон хээрийн судалгааны аргыг хослуулах ба Монгол улсын нутаг дэвсгэрийг бүрэн хамруулах, төрөөс тавих хяналтыг хугацааны давтамжтайгаар тасралтгүй хэрэгжүүлэх зарчмыг баримтална.
1.3. Газрын төлөв байдал, чанарын хянан баталгааны үйл ажиллагаанд газрын нэгдмэл сангийн удирдлагын нэгдсэн системийн дэд систем болох Газрын мониторингийн цахим системийг ашиглана.
1.4. Газрын мониторингийн цахим системийн үйл ажиллагааг улсын хэмжээнд Газрын асуудал эрхэлсэн төрийн захиргааны байгууллага эрхэлнэ. 
1.5. Газрын хянан баталгааны үйл ажиллагаанд фото мониторингийн аргаар үнэлэх ажлын үр дүнг ашиглаж болно.
Хоёр. Газрын төлөв байдал, чанарын хянан баталгааны төрөл

2.1. Газрын төлөв байдал, чанарын хянан баталгаа нь төлөвлөгөөт, төлөвлөгөөт бус, захиалгат хянан баталгаа гэсэн 3 хэлбэртэй байна.
2.2. Төлөвлөгөөт хянан баталгааг газрын нэгдмэл сангийн бүх ангиллын газрын төлөв байдал, чанар, тэдгээрийн өөрчлөлтийг тодорхойлох, газрыг үр ашигтай, зохистой ашиглаж, хамгаалах үйл ажиллагаанд төрийн хяналтыг тавих, цаашид газрыг зүй зохистой ашиглах, хамгаалах талаар зөвлөмж, дүгнэлт гаргах зорилгоор 5 жил тутамд газар дээр нь хийх ажиглалт, судалгаа, шинжилгээг зайнаас тандан судлалын аргатай хослуулан хийнэ.
2.3. Төлөвлөгөөт хянан баталгааны дүгнэлт баталгаажсанаас хойш 5 жилийн хугацаанд хүчинтэй байна.
2.4. Төлөвлөгөөт хянан баталгаа хийх аймаг, нийслэл, сум, дүүргийн нутаг дэвсгэрийн хуваарь, хамрагдах талбайн хэмжээ, газрын нэгдмэл сангийн ангиллын ээлж дараалал, хугацаа, санхүүжилт, түүний эх үүсвэрийг тодорхой тусгасан газрын хянан баталгааны үйл ажиллагааны 4-6 жилийн төлөвлөгөөтэй байна.
2.5. Төлөвлөгөөт бус хянан баталгаа нь газрын нэгдмэл сангийн үндсэн ангилал өөрчлөгдөх болон төлөвлөгөөт хянан баталгаа хийхээс өмнө зайлшгүй газрын хянан баталгаа хийх шаардлага үүссэн дараах тохиолдолд хийнэ. Үүнд:
2.5.1. Газрын тухай хуулийн 16.1.3, 16.1.4, 16.1.5, 16.1.9, 16.1.10, 16.1.11, 16.1.12, 16.1.13, 16.1.14-д заасан зориулалтаар улсын тусгай хэрэгцээнд авах;
2.5.2. Улсын тусгай хэрэгцээний бүх ангиллын газраас бүтнээр болон хэсэгчлэн гаргах;
2.5.3. Орон нутгийн тусгай хэрэгцээнд газрыг авах, гаргах;
2.5.4. Газрын нэгдмэл сангийн үндсэн ангилал өөрчлөх эрх бүхий байгууллагын шийдвэр гаргах;
2.5.5. Газрын төлөв байдал, чанарт ихээхэн хэмжээний өөрчлөлт гарсан буюу илүү нарийвчилсан хэмжилт, судалгаа шинжилгээ хийх шаардлага үүссэн; 
2.5.6. Олон улсын төсөл, хөтөлбөр, судалгаа шинжилгээний ажлын хүрээнд түүний хэрэгжүүлж буй чиглэл, үйл ажиллагаа явагдах газарт.
2.6. Төлөвлөгөөт бус хянан баталгааг тухайн газар ашиглалттай холбоотой үйл ажиллагааг эрхлэх төрийн захиргааны төв байгууллага, газрын асуудал эрхэлсэн төрийн захиргааны байгууллага болон аймаг, нийслэлийн газрын асуудал эрхэлсэн төрийн захиргааны байгууллагын санал, хүсэлтийн дагуу хийж гүйцэтгэнэ.
2.7. Улс, орон нутгийн тусгай хэрэгцээнд газрыг авах, гаргах, газрын нэгдмэл сангийн үндсэн ангилал өөрчлөх тухай эрх бүхий байгууллагын шийдвэр гаргах үед газрын хянан баталгаа хийх тохиромжгүй улирал, цаг уурын нөхцөл таарсан бол улс, орон нутгийн тусгай хэрэгцээнд авах, гаргах, газрын нэгдмэл сангийн ангилал өөрчлөх тухай эрх бүхий байгууллагаас гарч буй шийдвэрт төлөвлөгөөт бус хянан баталгаа хийлгүүлэх боломжит сүүлийн хугацаа, хариуцах эзнийг тодорхой тусгасан байна.
2.8. Төлөвлөгөөт бус хянан баталгааны ажиглалт, судалгааг зайнаас тандан судлалын аргатай хослуулан гүйцэтгэж болно.
2.9. Төлөвлөгөөт бус хянан баталгааны дүгнэлт баталгаажсанаас хойш 5 жилийн хугацаанд хүчинтэй байна.
2.10.  Энэхүү журмын 2.3, 2.9-т заасан газрын хянан баталгааны хүчинтэй дүгнэлтийг ашиглан төрийн өмчийн газраас иргэн, аж ахуйн нэгж, байгууллагад газар шинээр өмчлүүлж, эзэмшүүлж, ашиглуулах газарт болон Газрын тухай хуулийн 16 дугаар зүйлийн 16.1.1, 16.1.2, 16.1.6, 16.1.7, 16.1.8-д заасан ангиллаар газрыг улсын тусгай хэрэгцээнд авах газарт газрын хянан баталгааны дүгнэлтийг төрөөс эхний удаа үнэ төлбөргүй холбогдох шийдвэр гарснаас хойш 14 хоногийн дотор гаргаж өгнө.
2.11.  Энэхүү журмын 2.10-д заасны дагуу газрын хянан баталгааны дүгнэлтийг хүлээн зөвшөөрөхгүй тохиолдолд газар өмчлөгч, эзэмшигч, ашиглагч өөрийн хөрөнгөөр дахин захиалгат хянан баталгаа хийлгэж болно.
2.12.  Хэрвээ төрийн өмчийн газраас иргэн, аж ахуйн нэгж, байгууллагад газар шинээр өмчлүүлж, эзэмшүүлж, ашиглуулах газарт энэхүү журмын 2.3, 2.9-т заасан газрын хянан баталгааны хүчинтэй дүгнэлт байхгүй тохиолдолд тухай засаг захиргааны нэгжийн газрын асуудал эрхэлсэн төрийн захиргааны байгууллага захиалгат хянан баталгааг мэргэжлийн байгууллагаар хийлгүүлж, иргэн, аж ахуй нэгж, байгууллагад дүгнэлтийг гаргаж өгнө. 
2.13.  Мөн Газрын тухай хуулийн 16 дугаар зүйлийн 16.1.1, 16.1.2, 16.1.6, 16.1.7, 16.1.8-д заасан ангиллаар газрыг улсын тусгай хэрэгцээнд авах газарт энэхүү журмын 2.3, 2.9-т заасан газрын хянан баталгааны хүчинтэй дүгнэлт байхгүй тохиолдолд тухай улсын тусгай хэрэгцээнд авахаар санал ирүүлсэн этгээд төлөвлөгөөт бус хянан баталгааг мэргэжлийн байгууллагаар хийлгүүлж, холбогдох санхүүжилтыг шийдвэрлэнэ.
2.14.  Захиалгат хянан баталгааг хөрсний элэгдэл эвдрэл, бохирдол, ургамлан нөмрөгийн төрх байдлыг тодорхойлох, гэрээнд заасан нөхцөлөөр ашиглаж буй эсэх, аливаа зөрчил үүссэн бол тэдгээрийг илрүүлэх, зураглах, цаашид газрыг гэрээнд заасан зориулалтын дагуу зүй зохистой ашиглуулах чиглэлээр мэргэжлийн зөвлөмж, дүгнэлт гаргаж, хэрэгжилтийг хангуулах зорилгоор хийнэ.
2.15.  Иргэн, аж ахуйн нэгж, байгууллага газар өмчлөх, эзэмших, ашиглахдаа төрөөс эхний удаа газрын хянан баталгааны дүгнэлтийг үнэ төлбөргүй гаргуулснаас хойш 5 жил тутамд газрын мониторингийн цахим системээс хэвлэгдсэн мэдэгдэх хуудсыг үндэслэн захиалгат хянан баталгааг өөрийн хөрөнгөөр заавал хийлгэж, дүгнэлт гаргуулах бөгөөд энэхүү дүгнэлт нь 5 жилийн хугацаанд хүчинтэй байна.
2.16.  Захиалгат хянан баталгааны дүгнэлт хүчинтэй байх хугацаанд дараах нөхцөл үүсвэл захиалгат хянан баталгааг дахин хийлгүүлнэ. Үүнд:
2.16.1. Монгол Улсын иргэн өөрийн өмчийн газраа бусдад шилжүүлэхэд;
2.16.2. Монгол Улсын иргэний газар өмчлөх эрх холбогдох хууль тогтоомжийн дагуу дуусгавар болоход;
2.16.3. Иргэн, аж ахуйн нэгж, байгууллагын газар эзэмших, ашиглах эрх дуусгавар болох эсхүл эрх сунгуулахад;
2.16.4. Иргэн, аж ахуйн нэгж, байгууллага газар эзэмших, ашиглах эрхээ бусад этгээдэд шилжүүлэхэд.
2.17.  Газар өмчлөх, эзэмших, ашиглах эрхээ бусдад шилжүүлэхэд хийгдэх захиалгат хянан баталгааны ажлын зардал болон захиалгат хянан баталгааны дүгнэлтээр тухайн газарт учирсан хохирол, шаардлагатай нөхөн сэргээх ажлыг газрын эрх шилжүүлэн өгч буй этгээд бүрэн хариуцна. 
2.18.  Газар өмчлөх, эзэмших, ашиглах эрх дуусгавар болоход аймаг, нийслэл, дүүргийн газрын асуудал эрхэлсэн төрийн захиргааны байгууллага, сумын газрын даамлын хүсэлтээр захиалгат хянан баталгааны дүгнэлт гаргуулах бөгөөд анхны үзүүлэлтээсээ дордсон бол газарт учруулсан хохирлыг газрыг өмчилж, эзэмшиж, ашиглаж байсан этгээдээр нөхөн төлүүлнэ.
2.19. Захиалгат хянан баталгааны дүгнэлтэд заасан газрыг зүй зохистой ашиглах, хамгаалах чиглэлээр өгсөн зөвлөмж, арга хэмжээний хэрэгжилтийг хангах үүднээс илэрсэн зөрчлийг арилгах, газрыг хамгаалах, сайжруулах, нөхөн сэргээх арга хэмжээг тухайн газрын өмчлөгч, эзэмшигч, ашиглагч хэрэгжүүлсэн талаар тухайн шатны газрын асуудал эрхэлсэн төрийн захиргааны байгууллагын холбогдох албан хаагч газар дээр нь тогтоож, акт үйлдэнэ.
2.20.  Геологи, геофизикийн зарим үзэгдлийн эрчимжилт, байгалийн гамшиг, экосистемийн хямрал, үйлдвэрлэлийн осол аваар, хорт бодис алдагдах халдварт өвчин, цацрагийн голомт зэрэг байгалийн болон техногенийн онц ноцтой өөрчлөлт гарсан ба гарч болзошгүй зэрэг онцгой нөхцөл байдал үүссэн газарт газрын хянан баталгааг тухай бүрд нь хийнэ.
2.21.  Гадаад улсын дипломат төлөөлөгчдийн болон консулын газар, олон улсын байгууллагын төлөөлөгчдийн газарт олгосон газарт хянан баталгаа хийхэд энэхүү журмын 4.5-т заасан үндсэн үзүүлэлтийг баримтална.
3. Гурав. Газрын төлөв байдал, чанарын хянан баталгаа хийх
3.1. Газрын хянан баталгааг газрын асуудал эрхэлсэн төрийн захиргааны төв байгууллагаас олгосон газрын хянан баталгааны мэргэжлийн байгууллагын эрхтэй хуулийн этгээд /цаашид “Мэргэжлийн байгууллага” гэх/ хийж гүйцэтгэнэ.
3.2. Газрын хянан баталгааны хээрийн судалгааны ажлыг хот, тосгон, бусад суурины ангиллын газарт улирал харгалзахгүйгээр, бусад ангиллын газарт зөвхөн дулааны улиралд буюу 04 дүгээр сарын 01-нээс 10 дугаар сарын 01-ний хооронд хийж гүйцэтгэнэ.
3.3. Газрыг улсын хяналтад авч, газрын хянан баталгааны үндсэн тогтвортой үзүүлэлтийг тодорхойлох, тэдгээрийн өөрчлөлтийг харьцуулахдаа газрын хянан баталгааны байнгын ажиглалтын нэгж талбар (цаашид "ажиглалтын талбар" гэх), газрын хянан баталгааны байнгын ажиглалт, хэмжилт, судалгаа, шинжигээ хийх мониторингийн цэг (цаашид "мониторингийн цэг" гэх)-ийг байгуулна.
3.4. Ажиглалтын талбар, мониторингийн цэгийг байгуулахдаа тухайн газрын байгаль-экологийн шинж чанар, нөлөөлөлд өртсөн байдал, хөрс, ургамлын хэв шинж, засаг захиргаа, нутаг дэвсгэрийн нэгжийн хил зааг, газрын нэгдмэл сангийн ангиллын төрөл, газар ашиглалтын зориулалтыг харгалзана.
3.5. Ажиглалтын талбарыг дэд талбаруудад хувааж болно.
3.6. Байгуулсан ажиглалтын талбар, мониторингийн цэгийг батлагдсан аргачлалын дагуу улсын хэмжээнд нэгдсэн байдлаар дугаарлаж, мэдээллийн санд бүртгэнэ.
3.7. Газрын хянан баталгааны ажлыг бэлтгэл ажил, хээрийн судалгаа, материал боловсруулалт, баталгаажуулалт гэсэн нийтлэг 4 үе шаттайгаар хийж гүйцэтгэнэ.
3.8. Бэлтгэл ажлын үе шатанд тухайн орон нутагт урьд хийгдсэн хөрс, ургамал, газар ашиглалт, гадаргын төлөв байдлын онцлогтой холбогдох судалгаа, шинжилгээний материалыг судлах, агаар, сансрын зураг олж авах, боловсруулалт хийх, ажиглалтын талбарын хил заагийг урьдчилан тогтоох, ажиглалт, хэмжилт, судалгаа шинжилгээ хийх мониторингийн цэгүүдийг урьдчилан тогтоох, хээрийн судалгааны ажлын зураг бэлтгэх зэрэг ажлыг гүйцэтгэнэ.
3.9. Хээрийн судалгааны ажлын үе шатанд урьдчилан тогтосон ажиглалтын талбар, мониторингийн цэгүүдийн байршлыг баталгаажуулах, газрын бүрхэвч, газар ашиглалтын байдлыг өндөр нарийвчлалтай хэмжилт, зураглалын багаж болон нисгэгчгүй нисэх төхөөрөмж /дрон/-ийг ашиглан газар дээр нь судлан тогтоож зураглах, зайнаас тандан судлалын арга, аргачлалыг уламжлалт аргатай хослуулан хөрс, ургамал, газрын газрын төрх байдлын судалгаа, шинжилгээ хийж, шаардлагатай хөрс, ургамал, усны дээж авах, лабораторийн задлан шинжилгээ хийлгэхэд бэлтгэх зэрэг  ажлыг гүйцэтгэнэ. 
3.10.  Материал боловсруулалтын ажлын үе шатанд хээрийн судалгаанд хийсэн ажиглалт, хэмжилт, судалгаа, лабораторийн задлан шинжилгээний дүн, зайнаас тандан судлалын аргаар олж авсан судалгааны үр дүн зэргийг нэгтгэн ажиглалтын талбар бүрээр сүлжээний зураг боловсруулж, ажиглалтын талбар, мониторгинйн цэг бүрээр дүгнэлт гаргах, тайлан бичих, тоон мэдээллийн санг үүсгэх, мониторингийн цахим системийн нэгдсэн мэдээллийн санд оруулах зэрэг ажлыг гүйцэтгэнэ.
3.11.  Газрын хянан баталгааны ажлын тайлан баталгаажуулалтын ажлын үе шатанд материал боловсруулалтын явцад гүйцэтгэгчийн хийсэн ажлын тайлан, үр дүнг улсын ерөнхий болон байнгын шинжээчид хүргүүлж, хянаж баталгаажуулна.
4. Дөрөв. Газрын төлөв байдал, чанарын хянан 
баталгааны тогтвортой үзүүлэлт
3. 
4. 
4.1. Газрын хянан баталгааг хийхдээ газрын нэгдмэл сангийн ангилал, ашиглалтын зориулалт, онцлогийг харгалзаж тухайн газрын төлөв байдал, чанарын өөрчлөлтийг бодитойгоор тогтоох зорилгоор ажиглалт, хэмжилт, судалгаа шинжилгээг хийхдээ дараах үндсэн тогтвортой үзүүлэлтүүдийг тодорхойлно.
4.2. Бэлчээр, хадлангийн газарт:
4.2.1. Ургамлын зүйлийн бүрэлдэхүүн;
4.2.2. Ургамлын тусгаг бүрхэвч, тархац;
4.2.3. Ургамлын биомасс;
4.2.4. Гадаргын төрх байдал;
4.2.5. Хөрсний элэгдэл, эвдрэл;
4.2.6. Хөрсний бохирдолт; 
4.2.7. Мэрэгч болон хортон шавжийн хор хөнөөлд нэрвэгдсэн байдал;
4.2.8. Газар ашиглалтын зөрчил зэрэг үзүүлэлтийг тодорхойлно.
4.3. Тариалангийн газарт:
4.3.1. Таримал ургамлын төрөл, зүйл;
4.3.2. Таримал ургамлын ээлжлэн тариалалтын хуваарь;
4.3.3. Хөрсний үржил шимт үе давхаргын зузаан;
4.3.4. Хөрсний ялзмагийн агууламж;
4.3.5. Хөрсний орчин (РН);
4.3.6. Нийт азот, хөдөлгөөнт фосфор, кали, шингээх багтаамж;
4.3.7. Гадаргын төрх байдал;
4.3.8. Хөрсний элэгдэл, эвдрэл;
4.3.9. Хөрсний бохирдолт;
4.3.10. Үндэслэг ишээр ба үндэсний хэсгээр үрждэг хог ургамлын тархалт; 
4.3.11. Хөрсний хоёрдогч давсжилт, намагжилт;
4.3.12. Гербицид ба пестицидийн үлдэгдэл;
4.3.13. Газар ашиглалтын зөрчил зэрэг үзүүлэлтийг тодорхойлно.
4.4. Атаршсан талбайд:
4.4.1. Хөрсний элэгдэл, эвдрэл; 
4.4.2. Хөрсний бохирдолт;
4.4.3. Ургамлын тусгаг бүрхэвч;
4.4.4. Ургамлын биомасс;
4.4.5. Ургамлын формацын;
4.4.6. Гадаргын төрх байдал;
4.4.7. Атаршсан хугацаа;
4.4.8. Нөхөн сэргээлт хийгдсэн эсэх;
4.4.9. Газар ашиглалтын зөрчил зэрэг үзүүлэлтийг тодорхойлно.
4.5. Хот, суурины болон бусад барилга байгууламж бүхий газарт:
4.5.1. Гадаргын бохирдолт;
4.5.2. Хөрсний бохирдолт; 
4.5.3. Гаднын хүчин зүйлийн үйлчлэлээр бий болсон хөрсний элэгдэл, эвдрэл (зулгаралт);
4.5.4. Гадаргын төрх байдал; 
4.5.5. Хот, суурин газрын тэлэлт, нягтшил;
4.5.6. Газрын бүрхэвчийн ангилал, харьцаа /ногоон байгууламж, барилгажилт, нийтийн эдэлбэр газар гэх мэт/;
4.5.7. Газар ашиглалтын зөрчил зэрэг үзүүлэлтийг тодорхойлно.
4.6. Хот, тосгон, бусад суурины ойр орчмын сул чөлөөтэй газарт:
4.6.1. Гадаргын бохирдолт;
4.6.2. Хөрсний бохирдолт;
4.6.3. Гаднын хүчин зүйлийн үйлчлэлээр бий болсон хөрсний элэгдэл, эвдрэл (зулгаралт);
4.6.4. Ургамлын тусгаг бүрхэвч; 
4.6.5. Гадаргын төрх байдал;
4.6.6. Газар ашиглалтын зөрчил зэрэг үзүүлэлтийг тодорхойлно.
4.7. Уурхайн болон үйлдвэрийн зориулалттай газарт:
4.7.1. Гадаргын бохирдолт;
4.7.2. Хөрсний бохирдолт; 
4.7.3. Гаднын хүчин зүйлийн үйлчлэлээр бий болсон хөрсний элэгдэл, эвдрэл; 
4.7.4. Ургамлын тусгаг бүрхэвч; 
4.7.5. Газар ашиглалтын зөрчил зэрэг үзүүлэлтийг тодорхойлно.
4.8. Аялал жуулчлал, рашаан сувилал, амралт зугаалгын газарт:
4.8.1. Ургамлын тусгаг бүрхэвч; 
4.8.2. Гадаргын төрх байдал;
4.8.3. Хөрсний элэгдэл, эвдрэл;
4.8.4. Гадаргын бохирдолт;
4.8.5. Рашаан усны орчны газрын ариун цэвэр, эрүүл ахуй;
4.8.6. Түүх, соёлын дурсгалт газрын хадгалалт, хамгаалалт; 
4.8.7. Газар ашиглалтын зөрчил зэрэг үзүүлэлтийг тодорхойлно.
4.9. Улсын тусгай хамгаалалттай газар нутагт:
4.9.1. Гадаргын төрх байдал; 
4.9.2. Хөрсний элэгдэл, эвдрэл;
4.9.3. Ургамлын зүйлийн бүрэлдэхүүн; 
4.9.4. Ургамлын тархац /үүний дотор нэн ховор, ховор ургамал, эмийн ургамал болон хорт ургамлын тархцын хүрээ/;
4.9.5. Ургамлын биомасс;
4.9.6. Түүх, соёлын дурсгалт газрын хадгалалт, хамгаалалт;
4.9.7. Зэрлэг ан, амьтдын төрөл, зүйл;
4.9.8. Зэрлэг ан, амьтдын байршил, бэлчээрлэх хил хязгаар;
4.9.9. Аялал жуулчлалын баазуудын байршил, нягтрал;
4.9.10. Газар ашиглалтын зөрчил зэрэг үзүүлэлтийг тодорхойлно.
4.10. Улсын тусгай хамгаалалттай газраас бусад улсын болон орон нутгийн тусгай хэрэгцээний газарт:
4.10.1. Ургамлын тусгаг бүрхэвч;
4.10.2. Гадаргын төрх байдал;
4.10.3. Хөрсний бохирдолт;
4.10.4. Гадаргын бохирдолт, 
4.10.5. Гаднын хүчин зүйлийн үйлчлэлээр бий болсон хөрсний элэгдэл, эвдрэл (зулгаралт) ;
4.10.6. Газар ашиглалтын зөрчил зэрэг үзүүлэлтийг тодорхойлно.
4.11. Ойн сан бүхий газарт:
4.11.1. Ойн нягтрал;
4.11.2. Ойн талбайн өөрчлөлт;
4.11.3. Гадаргын бохирдолт;
4.11.4. Хортон шавжийн хор хөнөөлд нэрвэгдсэн байдал; 
4.11.5. Ойн түймэрт өртсөн байдал;
4.11.6. Газар ашиглалтын зөрчил зэрэг үзүүлэлтийг тодорхойлно.
4.12. Усны сан бүхий газарт:
4.12.1. Усны эрдэсжилт;
4.12.2. Усны бохирдолт;
4.12.3. Эрэг орчмын газрын төрх байдал;
4.12.4. Эрэг орчмын хөрсний элэгдэл, эвдрэл;
4.12.5. Эрэг орчмын хөрсний бохирдол;
4.12.6. Усны гольдрилын өөрчлөлт;
4.12.7. Газар ашиглалт, эрүүл ахуй, аюулгүй байдлын дэглэмийн зөрчил зэрэг үзүүлэлтийг тодорхойлно.
4.13. Газрын төлөв байдал, чанарт гарч болзошгүй өөрчлөлтийг тодорхойлоход дээр дурдсанаас өөр нэмэлт онцлог үзүүлэлт хэрэглэж болно.
4.14. Дараах газрын хянан баталгааны тогтвортой үзүүлэлтүүдийг тодорхойлохдоо зайнаас тандан судлалын арга, аргачлалыг ашиглан судалгаа, шинжилгээ, зураглалыг хийж болно. Үүнд:
4.14.1. Газрын гадаргын бүрхэвч, төрх байдал;
4.14.2. Ургамлын тусгаг бүрхэвч;
4.14.3. Ургамлын биомассын хэмжээ;
4.14.4. Хөрсний элэгдэл, эвдрэл;
4.14.5. Газар ашиглалтын зөрчил;
4.14.6. Хөрсний хоёрдогч давсжилт, намагжилт;
4.14.7. Атаршсан хугацаа;
4.14.8. Гадаргын бохирдолт;
4.14.9. Гаднын хүчин зүйлийн үйлчлэлээр бий болсон хөрсний элэгдэл, эвдрэл (зулгаралт);
4.14.10. Нөхөн сэргээлт хийгдсэн эсэх;
4.14.11. Хот, суурин газрын тэлэлт, нягтаршил;
4.14.12. Газрын бүрхэвчийн ангилал, харьцаа /ногоон байгууламж, барилгажилт, нийтийн эдэлбэр газар гэх мэт/;
4.14.13. Зэрлэг ан, амьтдын байршил, бэлчээрлэх хил хязгаар;
4.14.14. Аялал жуулчлалын баазуудын байршил, нягтрал;
4.14.15. Ойн нягтрал;
4.14.16. Ойн талбайн өөрчлөлт;
4.14.17. Хортон шавжийн хор хөнөөлд нэрвэгдсэн байдал; 
4.14.18. Ойн түймэрт өртсөн байдал;
4.14.19. Усны бохирдолт;
4.14.20. Эрэг орчмын газрын төрх байдал;
4.14.21. Эрэг орчмын хөрсний элэгдэл, эвдрэл;
4.14.22. Усны гольдрилын өөрчлөлт.
Тав. Газрын хянан баталгааны дүгнэлт, 
нэгдсэн тайлан
5. [bookmark: _heading=h.30j0zll]
5.1. [bookmark: _heading=h.uebh0gnijgjf]Газрын төлөв байдал, чанарын хянан баталгааны эрх бүхий мэргэжлийн байгууллага бүх төрлийн газрын хянан баталгааны тайлан, дүгнэлтийг боловсруулна.
5.2. Газрын хянан баталгааны тайлан, дүгнэлтийг улсын ерөнхий шинжээч болон байнгын шинжээч нар хянаж, баталгаажуулна.
5.3. [bookmark: _heading=h.e515qlahxfcp]Улсын ерөнхий шинжээч нь газрын асуудал эрхэлсэн төрийн захиргааны байгууллагын дарга байна.
5.4. [bookmark: _heading=h.twn594leo49v]Байнгын шинжээч нь аймаг, нийслэл, дүүргийн газрын асуудал эрхэлсэн төрийн захиргааны байгууллагын дарга байна.
5.5. [bookmark: _heading=h.m25n52vacxf1]Улсын ерөнхий шинжээч нь газрын нэгдмэл сангийн бүх ангиллын газрын төлөвлөгөөт болон төлөвлөгөөт бус хянан баталгааны тайлан, дүгнэлтийг хянаж, баталгаажуулна.
5.6. [bookmark: _heading=h.9o1femth83r3]Улсын ерөнхий шинжээч нь дараах ангилал, зориулалтын газрын захиалгат хянан баталгааны тайлан, дүгнэлтийг хянаж, баталгаажуулна. Үүнд:
5.6.1. [bookmark: _heading=h.5uim3dhpn7c5][bookmark: _heading=h.iqiod1tio5lu]Уул уурхайн зориулалттай газар;
5.6.2. [bookmark: _heading=h.gcu6cvuwi0we]Гаднын хөрөнгө оруулалттай болон улс, орон нутгийн төсвийн хөрөнгөөр хийгдэж буй томоохон бүтээн байгуулалтын газар;
5.6.3. [bookmark: _heading=h.jscaoqd434aw]Зам, шугам сүлжээний газар;
5.6.4. [bookmark: _heading=h.xvfgpf6snvjg]Хоёр ба түүнээс олон аймаг, нийслэлийн нутаг дэвсгэрийг дамнасан үйл ажиллагаа явуулж байгаа газар;
5.6.5. Улсын тусгай хэрэгцээний газар.
5.7. [bookmark: _heading=h.95ybh59qoa9z]Байнгын шинжээч нь энэхүү журмын 5.6-д заасан газрын нэгдмэл сангийн  ангилал, зориулалтаас бусад газрын захиалгат хянан баталгааны тайлан, дүгнэлтийг хянаж, баталгаажуулна.
5.8. Энэхүү журмын 2.19-т заасан албан хаагчийн тогтоосон актыг үндэслэн байнгын шинжээч захиалгат хянан баталгааны дүгнэлтэд нэмэлт өөрчлөлт оруулж, баталгаажуулна.
5.9. [bookmark: _heading=h.849pyfkf1xsw]Аймаг, нийслэлийн газрын асуудал эрхэлсэн байгууллага, бусад төрийн байгууллага, төсөл, хөтөлбөр болон бусад байгууллагын захиалга, хүсэлтээр төлөвлөгөөт болон төлөвлөгөөт бус хянан баталгааны ажлыг хийлгүүлэх тохиолдолд тухайн ажлын даалгаварт газрын асуудал эрхэлсэн төрийн захиргааны байгууллагаас санал авна.
5.10. [bookmark: _heading=h.i1hh11ljslhc]Аймаг, нийслэлийн газрын асуудал эрхэлсэн байгууллага нь газрын асуудал эрхэлсэн төрийн захиргааны байгууллагатай хамтран төлөвлөгөөт болон төлөвлөгөөт бус хянан баталгааны ажлын үе шатны гүйцэтгэлд хяналт тавина. 
5.11. [bookmark: _heading=h.jzjv7xfhgz6y]Төлөвлөгөөт болон төлөвлөгөөт бус хянан баталгааны ажлын эцсийн үр дүнг мониторингийн цахим системд бүрэн оруулснаар гэрээт ажлын акт, дүгнэлтийг гаргах үндэслэл болно.
5.12. Газрын асуудал эрхэлсэн төрийн захиргааны байгууллага жил бүрийн газрын хянан баталгааны улсын хэмжээний нэгдсэн тайланг дараа оны 1 дүгээр улиралд багтаан газрын асуудал эрхэлсэн төрийн захиргааны байгууллагад хүргүүлнэ.
5.13. [bookmark: _heading=h.in6wxw86l25h][bookmark: _heading=h.yahb6d6dswej]Засгийн газарт танилцуулсан газрын хянан баталгааны тайланд туссан газрыг зүй зохистой ашиглах, хамгаалах, сайжруулах, нөхөн сэргээх чиглэлээр авч хэрэгжүүлэх арга хэмжээг газрын асуудал эрхэлсэн төрийн захиргааны байгууллага, аймаг, нийслэлийн Засаг дарга нарт хүргүүлж, хэрэгжилтэд мэргэжил, арга зүйн чиглэл, зөвлөмжөөр хангаж ажиллана. 
Зургаа. Газрын хянан баталгааны үйл ажиллагаанд 
оролцогч талуудын эрх үүрэг
4. 
1.1. 
2.1. 
3.1. 
4.1. 
5.1. 
6.1. 
6. 
6.1. Газрын асуудал эрхэлсэн төрийн захиргааны төв байгууллага дараах чиг үүргийг хэрэгжүүлнэ.
6.1.1. Энэхүү журмын 2.4-т заасан үйл ажиллагааны төлөвлөгөөг батлах;
6.1.2. Газрын хянан баталгаа хийх аргачилсан заавар, аргачлалыг батлах;
6.1.3. Доройтсон газрыг тодорхойлох, нөхөн сэргээлт хийх журмыг батлах;
6.1.4. Газрын хянан баталгааны үйл ажиллагааны улсын хэмжээний нэгдсэн тайланг боловсруулах журмыг батлах;
6.1.5. Энэхүү журмын 4.2-4.12-т заасан газрын хянан баталгааны үндсэн тогтвортой үзүүлэлтийн хүрээнд ажиглалт, хэмжилт, судалгаа шинжилгээ хийх нарийвчилсан үзүүлэлтүүдийг батлах;
6.1.6. Газрын хянан баталгааны үйл ажиллагааны санхүүжилтийг төлөвлөх, улсын төсөвт тусгуулах;
6.1.7. Газрын хянан баталгааны үйл ажиллагааны нэгдсэн тайлан, дүгнэлтийг хянах; Газрын шинэтгэлийн үндэсний хороо болон Засгийн газарт танилцуулах;
6.1.8. Захиалгат хянан баталгааны ажлын жишиг үнэлгээг тогтоох;
6.1.9. Энэхүү журмын 2.13-т заасан үйл ажиллагаанд хяналт тавих.
6.2. Газрын асуудал эрхэлсэн төрийн захиргааны байгууллага дараах чиг үүргийг хэрэгжүүлнэ.
6.2.1. Мониторингийн цахим системийг ажиллуулах журмыг батлах, хэрэгжилтэд хяналт тавих;
6.2.2. Газрын хянан баталгааны нэгдсэн мэдээллийн сангийн загвар, шалгуур үзүүлэлтийг батлах;
6.2.3. Энэхүү журмын 2.4-т заасан төлөвлөгөөг боловсруулах, газрын асуудал эрхэлсэн төрийн захиргааны төв байгууллад хүргүүлэх, батлагдсан төлөвлөгөөний хэрэгжилтэд хяналт тавьж ажиллах;
6.2.4. Ажиглалтын талбар, цэгийг байршлыг баталгаажуулах;
6.2.5. Газрын хянан баталгааны өгөгдөл мэдээллийг тоон хэлбэрт хөрвүүлэх заавар, аргачлалыг батлах;
6.2.6. Төр, хувийн хэвшилд ажиллаж буй салбарын мэргэжилтнүүдийн газрын хянан баталгааны ажиглалт, хэмжилт, судалгаа шинжилгээ хийх чадавхыг дээшлүүлэх танхимын болон хээрийн сургалтыг холбогдох байгууллагатай хамтран тогтмол зохион байгуулах;
6.2.7. Мониторингийн цахим системиийн нэгдсэн мэдээллийн сангийн өгөгдөл, мэдээллийг найдвартай хадгалах, аюулгүй байдлыг хангах;
6.2.8. Газрын хянан баталгааны мэргэжлийн байгууллагын үйл ажиллагаанд хяналт тавих, үнэлэлт өгөх, гүйцэтгэсэн ажлын үр дүнг шалгах, хэлэлцэх;
6.2.9. Газрын хянан баталгааны үйл ажиллагааны улсын хэмжээнийн нэгдсэн тайлан боловсруулах журмыг боловсруулж, газрын асуудал эрхэлсэн төрийн захиргааны төв байгууллагад хүргүүлэх;
6.2.10. Улс, аймаг, нийслэлийн хэмжээнд газрын нэгдмэл сангийн төлөв байдал, чанарын талаарх мэдээллийг хэвлэл, мэдээллийн хэрэгслээр олон нийтэд мэдээлэх ажлыг зохион байгуулах;
6.3. Аймаг, нийслэлийн газрын асуудал эрхэлсэн байгууллага, сумын Газрын даамал дараах үйл ажиллагааг хэрэгжүүлнэ:
6.3.1. Тухайн засаг захиргааны нэгжийн нутаг дэвсгэрт байгаа газрын хянан баталгааны ажиглалтын талбар, мониторингийн цэгийн ашиглалтын зориулалтыг өөрчлөхгүй, бүрэн бүтэн байдлыг алдагдуулахгүй байхад хяналт тавих, гарсан аливаа зөрчлийг тухай бүрд нь арилгуулах;
6.3.2. Тухайн засаг захиргааны нэгжийн нутаг дэвсгэрт хийгдэж буй газрын хянан баталгааны үйл ажиллагаанд хяналт тавих, мэргэжил, аргазүйн дэмжлэг үзүүлэх;
6.3.3. Тухайн засаг захиргааны нэгжийн нутаг дэвсгэрийн хүрээнд бэлчээрийн фото мониторингийн үйл ажиллагааг эрхлэх, мониторингийн цахим системийн нэгдсэн мэдээллийн санд шаардлагатай өгөгдөл, мэдээллээр хангаж ажиллах;
6.3.4. Газрын хянан баталгааны нэгдсэн тайланг тухайн засаг захиргаа, нутаг дэвсгэрийн хэмжээнд нэгтгэн боловсруулах, газрын асуудал эрхэлсэн төрийн захиргааны байгууллагад хүргүүлэх;
6.3.5. Бэлчээрийн фото мониторингийн хээрийн судалгааны ажлыг зохион байгуулахад шаардлагатай зардлыг орон нутгийн хөрөнгө, төсөвт суулгаж, шийдвэрлүүлэх;
6.3.6. Онцгой нөхцөл байдал үүссэн газруудын төлөв байдал, чанар, нөхөн сэргээлтийн байдалд холбогдох салбарын байгууллагуудтай хамтран хяналт тавьж үр дүнг мониторингийн цахим системийн нэгдсэн мэдээллийн санд тухай бүр оруулж байх;
6.3.7. Газрын төлөв байдал, чанарыг доройтуулсан нь мэргэжлийн байгууллагын дүгнэлтээр тогтоогдсон бол тухайн газрыг албадан чөлөөлүүлэх шийдвэр гаргах саналыг тухайн засаг захиргааны нэгжийн иргэдийн Төлөөлөгчдийн Хурал, Засаг даргад хүргүүлэх.
6.4. Газрын хянан баталгааны үйл ажиллагаа эрхлэх мэргэжлийн байгууллагын эрх авсан хуулийн этгээд дараах үйл ажиллагааг хэрэгжүүлнэ:
6.4.1. Газрын хянан баталгааны ажиглалтын талбар, мониторингийн цэгүүдэд захиалагчийн хүсэлтийн дагуу газрын хянан баталгааны ажиглалт, хэмжилт, судалгаа, шинжилгээг батлагдсан журам, аргачлал, зааврын дагуу газар дээр нь болон зайнаас тандан судлалын арга, тэдгээрийг хослуулж хийж гүйцэтгэх, үр дүнг хариуцах;
6.4.2. Онцгой нөхцөл үүссэн газруудын төлөв байдал, чанарын өөрчлөлтийг захиалагчийн хүсэлтийн дагуу ажиглалт, хэмжилт, судалгаа, шинжилгээг холбогдох аргачлал, зааврын дагуу газар дээр нь болон зайнаас тандан судлалын арга, тэдгээрийг хослуулан хийж гүйцэтгэх, үр дүнг хариуцах;
6.4.3. Газрын хянан баталгааны ажиглалт, хэмжилт, судалгаа, шинжилгээний ажлын үр дүнг мэдээллийн сангийн шалгуур үзүүлэлтийн дагуу боловсруулж, мониторингийн цахим системийн нэгдсэн мэдээллийн санд оруулах;
6.4.4. Газар өмчлөгч, эзэмшигч, ашиглагчийн газарт хийсэн хянан баталгааны явцад илэрсэн зөрчил, газрын төлөв байдал, чанарыг доройтуулсан бол энэ талаар газрын асуудал эрхэлсэн төрийн захиргааны байгууллага, тухайн засаг захиргааны нэгжийн газрын асуудал эрхэлсэн байгууллага, албан тушаалтанд цаг тухай бүрд нь мэдээлэх, үр дүнг хариуцна.
Долоо. Мониторингийн цахим систем, нэгдсэн мэдээллийн 
сангийн бүтэц
6. 
7. 
7.1. Мониторингийн цахим системээр дамжуулан газрын хянан баталгааны үйл ажиллагаа, мэдээллйн сангийн өгөгдөл, мэдээллээр иргэд, олон нийтэд түргэн шуурхай, үнэн зөв, найдвартай, ил тод, нээлттэй үйлчилнэ.
7.2. Газрын хянан баталгааны үйл ажиллагаанд оролцогч талууд мониторингийн цахим систем, нэгдсэн мэдээллийн санд интернет сүлжээгээр хандаж ажиллана.
7.3. Мониторингийн цахим системийн програм хангамж болон техник хангамжийг газрын асуудал эрхэлсэн төрийн захиргааны байгууллагын төв сүлжээнд байршуулна.
7.4. Мониторингийн цахим системийн нэгдсэн мэдээллийн сан нь дараах мэдээллийн сангуудаас бүрдэнэ. Үүнд:
7.4.1. Бэлчээр, хадлангийн газрын хянан баталгааны мэдээллийн сан;
7.4.2. Тариалан, атаршсан газрын хянан баталгааны  мэдээллийн сан;
7.4.3. Хот, суурины газрын хянан баталгааны  мэдээллийн сан;
7.4.4. Ойн сан бүхий газрын хянан баталгааны мэдээллийн сан;
7.4.5. Усны сан бүхий газрын хянан баталгааны мэдээллийн сан;
7.4.6. Хөрсний чанарын мониторингийн мэдээллийн сан;
7.4.7. Онцгой нөхцөлийн мониторингийн мэдээллийн сан (үйлдвэрлэлийн ноцтой осол гарсан, химийн болон цацраг идэвхт бодис алдагдсан, булшилсан газар, хүн, малын гоц халдварт өвчний голомт, газар хөдлөлт, үер, цэвдэг, хөрсний овойлт, гулсалт, гол болон мөсөн голын эрози гэх мэт).
7.5. Монгол Улсын газрын нэгдмэл сангийн бүх ангиллын газарт хийгдсэн хөрсний судалгаа, шинжилгээний өгөгдөл, мэдээллийг хөрсний чанарын мэдээллийн санд оруулна.
7.6. Мониторингийн цахим системийг эрхлэх байгууллага нь нэгдсэн мэдээллийн санд шаардлагатай өгөгдөл, мэдээлэл цуглуулах зорилгоор төрийн болон төрийн бус байгууллага, олон улсын байгууллага, тэдгээрийн хэрэгжүүлж буй төсөл, хөтөлбөртэй мониторингийн сүлжээнд өгөгдөл, мэдээлэл нийлүүлэх чиглэлээр хамтран ажиллах гэрээ байгуулж, мониторингийн цахим системийн байнгын, тасралтгүй үйл ажиллагааг хангаж ажиллана. 
7.7. Хамтран ажиллах гэрээнд дараах зүйлсийг тусгасан байна. Үүнд: 
7.7.1. Мэдээллийн санд нийлүүлэх өгөгдөл, мэдээний  нэр, төрөл;
7.7.2. Өгөгдөл, мэдээлэл нийлүүлэх хугацаа, давтамж;
7.7.3. Өгөгдөл, мэдээллийн үнэн зөв, бүрэн бүтэн байдал;
7.7.4. Өгөгдөл мэдээллийн нууцлал, талуудын хүлээх хариуцлага зэргийг тодорхой тусгасан байна. 
7.8. Газрын асуудал эрхэлсэн төрийн захиргааны байгууллага өөрийн харьяа  байгууллагуудаас газрын хянан баталгаа, газар хамгаалалт, нөхөн сэргээлтийн чиглэлээр хийгдсэн ажиглалт, хэмжилт, судалгаа шинжилгээний ажлын өгөгдөл, мэдээллийг мониторингийн цахим системээр дамжуулан авч, газрын хянан баталгааны нэгдсэн тайланг боловсруулна.
Найм. Газрын хянан баталгааны үр дүн, хэрэгжилт, 
олон нийтэд мэдээлэх
7. 
8. 
8. 
8.1. Газрын хянан баталгааны үр дүн нь дараах баримт бичгээс бүрдэнэ: 
8.1.1. Хөрс, ургамал, усны  лабораторийн задлан шинжилгээний дүн;
8.1.2. Газрын хянан баталгааны дүгнэлт;
8.1.3. Ажиглалтын талбарын сүлжээний зураг;
8.1.4. Мониторингийн цэгийн хувийн хэрэг;
8.1.5. Ажил гүйцэтгэсэн тайлан.
8.2. Төлөвлөгөө, төлөвлөгөөт бус болон захиалгат хянан баталгааны үр дүнг газрын асуудал эрхэлсэн төрийн захиргааны байгууллага улсын хэмжээнд мониторингийн цахим системийн нэгдсэн мэдээллийн санд хадгалж, бүртгэл  хөтөлнө.
8.3. Газрын хянан баталгааны дүгнэлт нь газар эзэмшүүлэх, ашиглуулах тухай эрхийн гэрчилгээ, гэрээнд болон Монгол Улсын иргэний өмчилж авсан газрын үл хөдлөх эд хөрөнгийн улсын бүртгэлийн гэрчилгээний салшгүй хэсэг бөгөөд нэгж талбарын хувийн хэрэгт хавсаргана.
8.4. Төрийн өмчөөс газраас бусдын өмчлөл, эзэмшил, ашиглалтад олгогдоогүй газрын хянан баталгааны дүгнэлт, холбогдох материалыг тухайн засаг захиргааны газрын асуудал эрхэлсэн байгууллага бүртгэл хөтөлж, хадгална.
8.5. Байнгын шинжээч бүх төрлийн газрын хянан баталгааны үр дүнг тухайн засаг захиргаа, нутаг дэвсгэрийн хэмжээнд нэгтгэн газрын хянан баталгааны нэгдсэн тайланг боловсруулж, тухайн шатны газар зохион байгуулалтын төлөвлөгөөнд тусгуулахаар саналаа холбогдох иргэдийн Төлөөлөгчдийн Хуралд хүргүүлнэ.
8.6. Газрын хянан баталгааны ажлын үр дүнг газрын нэгдмэл сангийн ангиллын газрын жил бүрийн тайлан боловсруулах, газар ашиглах, хамгаалах арга хэмжээг төлөвлөх, хэрэгжүүлэхэд ашиглана.
Ес. Санхүүжилт
9. 
9. 
9.1. Газрын хянан баталгааны үйл ажиллагааг дараах эх үүсвэрээс санхүүжүүлнэ. Үүнд:
9.1.1. Улс, орон нутгийн төсөв;
9.1.2. Гадаад улс болон олон улсын байгууллагаас олгосон зээл;
9.1.3. Гадаад улс болон олон улсын байгууллага, түүнчлэн гадаад, дотоодын аж ахуйн нэгж, байгууллага, иргэнээс өгсөн  буцалтгүй тусламж, хандив;
9.1.4. Бусад эх үүсвэр.
9.2. Төлөвлөгөөт хянан баталгаа хийх хөрөнгийг улс, орон нутгийн төсвөөс санхүүжүүлнэ.
9.3. Төлөвлөгөөт бус хянан баталгааны ажлын санхүүжилтийг холбогдох орон нутаг, харьяалах төрийн захиргааны төв байгууллага болон тухайн төсөл хэрэгжүүлэгч төслийн нэгж, олон улсын байгууллага зэрэг эх үүсвэрийн хөрөнгөөр санхүүжүүлнэ.
9.4. Энэхүү журмын 2.12-т заасны дагуу тухайн засаг захиргааны нэгжийн газрын асуудал эрхэлсэн төрийн захиргаан байгууллага иргэн, аж ахуйн нэгж, байгууллагад өмчлүүлж, эзэмшүүлж, ашиглуулсан газарт анх удаа газрын хянан баталгаа хийлгэхэд орон нутгийн төсвөөр санхүүжүүлнэ.
9.5. Иргэн, аж ахуйн нэгж, байгууллагын захиалгаар хийгдэх захиалгат хянан баталгааны ажлын зардлыг тухайн газрын өмчлөгч, эзэмшигч, ашиглагчийн хөрөнгөөр санхүүжүүлнэ.
Арав. Хүлээлгэх хариуцлага, хориглох зүйлс
10. 
10. 
10.1. Аймаг, нийслэл, дүүргийн газрын асуудал эрхэлсэн төрийн захиргааны  байгууллага, сумын газрын даамлаас хүргүүлсэн мэдэгдэх хуудасны дагуу иргэн, аж ахуйн нэгж, байгууллага захиалгат хянан баталгааг тогтоосон хугацаанд хийлгээгүй бол Зөрчлийн тухай хуулийн 8.1 дүгээр зүйлийн 13 дахь хэсэгт заасны дагуу хариуцлага хүлээлгэнэ.
10.2. Энэхүү журмын 2.15, 2.16-д заасны дагуу захиалгат хянан баталгааг хийлгээгүй тохиолдолд газар өмчлүүлэх, эзэмшүүлэх, ашиглуулахтай холбоотой эрх шилжүүлэх, эрхийн хугацааг сунгах талаарх шийдвэрийг аймаг, нийслэл, сум, дүүргийн Засаг дарга гаргахгүй байх үндэслэл болно.
10.3. Газар өмчлөх, эзэмших, ашиглуулах эрх олгогдсоноос хойших хугацаанд хийгдсэн төлөвлөгөөт болон төлөвлөгөөт бус хянан баталгааны дүгнэлтийг үндэслэн тухайн газарт нөхөж газрын хянан баталгааны дүгнэлт гаргаж өгөхийг хориглоно.
10.4. Мониторингийн цахим системийн нэгдсэн мэдээллийн санг бүрдүүлэхэд шаардлагатай өгөгдөл, мэдээллийг холбогдох байгууллагууд хамтран ажиллах гэрээнд заасан цаг хугацаандаа багтааж нийлүүлэх үүрэгтэй ба хэрвээ энэ үүргээ биелүүлээгүй тохиолдолд хамтран ажиллах гэрээнд заасан хариуцлага хүлээнэ.
10.5. Газрын тухай хуулийн 20.2.6-д заасны дагуу газрын төлөв байдлыг илэрхий доройтуулсан нь мэргэжлийн эрх бүхий байгууллагын дүгнэлтээр тогтоогдсон бол тухайн газрыг албадан чөлөөлүүлэх тухайн шатны иргэдийн Төлөөлөгчдийн Хурал, Засаг даргын шийдвэр гаргаж, хэрэгжүүлэх ажлыг зохион байгуулна.


- -- о0о -- -
